
HOMENAXE A
PEPE CARREIRO

ASÍ VEN "OS BOLECHAS"
OS NENOS E AS NENAS
DE 3 ANOS

No festival "Gallaecia" do Nadal

No Entroido

ESTABAN OS CASTREXOS E OS ROMANOS
OS SUEVOS, VISIGODOS,
VIQUINGOS E NORMANDOS. 

DE RONCESVALLES VEÑEN, ATA SANTIAGO,
FACENDO O CAMIÑO 
A PÉ OU A CABALO.

A ESCURIDADE CHEGA Á NOSA LINGUA
SÓ TEMOS OS REFRÁNS, 
OS CONTOS, AS CANTIGAS.

E CHEGA ROSALÍA, PONDAL, MURGUÍA
CON VERSOS E CANCIÓNS
CO HIMNO DE GALICIA.

O CACIQUISMO CHEGA E A EMIGRACIÓN,
CASTELAO E RISCO, 
A NOVA XERACIÓN.

E NACE O ESTATUTO, 
A NOSA AUTONOMÍA,
O GALEGO É OFICIAL,
NACIÓN RECOÑECIDA.

E AQUÍ  REMATA A HISTORIA
DA NOSA GALLAECIA,
DENDE OS CASTREXOS 
Á IDADE MODERNA.

O pasado 12 de febreiro no colexio Masdías de Caranza celebrámo-lo En-
troido. Nós, os de segundo, fomos disfrazados de Romanos, tamén había 
Viquingos e Castrexos.

Fomos de comparsa con música, despois queimámo-lo Meco e, por último, 
comemos lambetadas.

Pasámolo moi ben. 

Ó longo do curso vimos moitas cousas dos Romanos, nas páxinas seguintes 
imos contarvos algunhas.

COMPARACIÓN DA VIDA ENTRE ROMA E A ACTUALIDADE

Na Antiga Roma Na Actualidade

A Octavio espertábao a súa no-
driza.

A min espértame a miña nai.

Octavio vestíase con túnica Eu visto con chándal.

As nenas na Antiga Roma po-
dían ir ó colexio ata os 12 anos, 
despois tocaban a lira, canta-
ban...

As nenas na actualidade van ó 
colexio ata os 12 anos, despois 
seguen estudando no instituto.

A nai de Octavio dedícase a bor-
dar e controlar os escravos. 

A miña nai é froiteira. Outras 
son profesoras, amas de casa, 
secretarias...

Na casa de Octavio as tarefas 
fanas os escravos.

Na miña casa as tarefas fanas 
os meus pais.

Os útiles escolares eran punzóns 
e táboas enceradas.

Os meus útiles son lapis, cader-
nos, libros, gomas...

Octavio, cando sexa maior, quere 
ser gladiador.

Nós queremos ser: futbolistas, 
policía, veterinarios, profesora...

Esta é a reprodución dun mural que fixemos na aula, despois de ler 
un conto sobre a vida de Octavio e buscar información en libros 
que temos na aula.

XOGOS NA ANTIGA ROMA
1) TRES EN RAIA

Materiais necesarios:
- Un taboleiro como o que se mostra.
- 9 fichas brancas
- 9 fichas negras
Número de xogadores: 2

Instrucións:
O obxectivo deste xogo é colocar tres fichas en raia, e o xogador que 
o consiga pode quitar unha ficha do adversario, se esta non é parte 
dunha formación de tres en raia. As 9 fichas que ten cada xogador 
poranse alternativamente tentando colocar as propias fichas en liña 
e impedindo que o faga o adversario.
Unha vez colocadas tódalas fichas hai que mover, podendo facer só 
un movemento por vez, ou sexa pasando dun punto ó seguinte 
punto libre seguindo a liña trazada.

2) TIRAR DA CORDA
Materiais: Unha corda longa.
Número de xogadores: os que se queiran apuntar, iso sí, debe ser 
número par.
Instrucións:
Fórmanse dous equipos de xogadores. 
No medio da corda átase un pano. 
Faise unha raia no chan co pé.
Cada equipo tirará dun lado da corda, poranse uns tras outro e ti-
rarán todos á vez. O equipo que consiga que o primeiro xogador do 
outro equipo cruce a liña, gañou.

3) AROS
Materiais: 
- un aro
- unha variña
Número de xogadores: 
Os que queiran xogar dende 1 ata...
Instrucións:
Consiste en facer rodar o aro impulsándoo coa vara.
Tódolos xogadores se poñen en paralelo e parten a unha meta 
distante, ao menos uns cen metros. Será gañador o que primeiro a 
acade.

OUTROS XOGOS NA ANTIGA ROMA
- CANICAS
Era un xogo popularísimo entre os nenos romanos. O primeiro 
emperador, Cesar Augusto baixaba da súa liteira para unirse ó xogo 
das canicas que practicaban os nenos na rúa. Fabricábanse de vidro 
transparente.
- BUXAINA
Tíñanas moi decoradas e tamén as xiraban polas rúas.
- BONECAS
Xa tiñan bonecas articuladas, que se podían mover e tamén lles 
cambiaban a roupa.
- PELOTAS
Tiñan un xogo parecido ao rugby de hoxe en día.
- MARIOLA
Algunhas fontes din que este xogo tivo o seu orixe no exército roma-
no. Adestraban coa armadura posta para mellorar a súa habilidade 
no campo de batalla.

O Horóscopo celta das árbores.
4º CURSO 

CONTO COLECTIVO DE 4º CURSO

MALVADÍN E OS SEUS INVENTOS.

Había unha vez un científico malvado que se chamaba Malvadín. Era baixiño, tiña un 
nariz moi longo e aguzado, cun enorme grao na punta. O seu cabelo era branco e crespo. 
Sempre estaba tensionado e de mal humor, porque os seus experimentos sempre saían mal.

Vivía no sumidoiro, para evitar que ninguén coñecese o seus plans: inventar un raio capaz 
de converter as plantas en monstros xigantes e carnívoros.

Así, elas conquistarían a Terra, e el buscaría unha solución para acabar con elas ou des-
facer os efectos do seu maléfico raio, e así quedaría como un heroe e acadaría sona, poder 
e cartos. 

Nun principio o plan funcionou ben, pero houbo un fallo técnico, e todo se volveu ao 
revés: as plantas carnívoras cambiaron e, en vez de destruír á humanidade, empezaron a 
servila, axudándolles como se fosen os seus criados.

Malvadín  púxose furioso, porque o seu plan outra vez fallara. Estaba empezando a tra-
ballar xa noutro invento para vingarse das plantas cando empezou a recibir cartas e correos 
electrónicos felicitándoo pola gran axuda que lles proporcionaba o seu invento: as plantas 
facían  a comida e os demais labores do fogar ¡e ademais servían como canguros para os 
nenos!

Finalmente comprendeu que se sacaba máis proveito facendo o ben que o mal e dedi-
cou o resto da súa vida a crear inventos cuxo fin fose rematar coa tristeza, coa fame e coa 
violencia do mundo. Creou tantos inventos que axudaron a que o mundo fose mellor, que 
lle concederon en varias ocasións o Premio Nobel da Paz e o da Ciencia, e foi moi feliz.

E colorín, colorado, este conto está rematado.

A que anos comezaches a bailar?

Empecei a bailar cando tiña oito anos.

Que é o que te atraeu do baile?

Apuntoume miña nai, probei e ao final 
gustoume.

Que sentes cando bailas?

Nas clases divírtome, nas competicións  
póñome un pouco nervioso.

En que categoría estás?

Na categoría C xuvenil.

Como chegaches a ser tan bo bailarín?

A base de clases de adestramento e exer-
cicio físico.

A cantos campionatos asistiches?

A moitísimos, xa non levo a conta.

Como é o ranking de España?

É un listado onde aparecen todas as pa-
rellas federadas coas súas puntuacións. 
As mellores de primeiro e as peores de 
último.

Cantos trofeos tes?

Teño ao redor de 48, meus e da miña pa-
rella María, e unhas cantas medallas.

Son moi difíciles as coreografías?

Non, pero require moito traballo e esforzo; 
aínda que a partir da miña categoría teñen 
máis técnica.

Algunha vez esqueciches algún paso? 
Notouse?

Si, algunha vez si, pero non pasa nada, 
paras e empezas de novo.

Cal é o baile que máis che gusta?

O Jive porque é o máis divertido con res-
pecto a todos.

Cres que chegarás a ser campión de Es-
paña?

Todo é posible pero hai que adestrar 
moito.

Gustaríache cambiar ou continuar coa túa 
parella?

Non pensei nunca niso porque me levo 
moi ben con ela.

Que outras afeccións tes?

Gústame a música e a percusión.

Un compañeiro da nosa clase, Iago Area Fernández,  acaba de acadar o 1º posto no 
campionato galego de baile de salón, e o terceiro posto no campionato de España, 
polo que decidimos facerlle unha entrevista para saber máis cousas del e do baile.

ENTREVISTA A IAGO AREA

Disque somos unha clase movida, faladora, inqueda, que sempre andamos 
metidos e metidas  en leas, pero todos  e todas estamos cheos de soños… 
Así que gustaríame ser…. 
 

           

 

 

 

 

 

 

 

 

 

 

 

 

 

 

 

 

 

 

 

 

 

 

 

… porque me gusta voar e tamén os 
avións. 

… para converter 
aos profes en ras. 

… para levar pistola 
e uniforme. 

… porque me gusta 
o mar e as ondas. 

… para quitar aos 
meus pais de 
traballar. 

… porque me gusta 
o tenis de mesa. 

… para estudar os 
planetas e as 
estrelas. 

… para coñecelas e 
ser a súa amiga. 

… para poder voar 
e ver todo desde o 
alto. 

… para poder pasar moitas 
aventuras, igual que nos 
debuxos animados. 

… para viaxar, montar 
unha escola e ser 
campión do mundo. 

… porque quero  
ser ninja. 

… porque me 
gustan as cores. 

… para poder vivir 
nun palacio. 

… quixera ser 
alta e estar nun 
equipo. 

… para andar 
solto polo 
espazo. 

… quixera xogar 
no meu equipo 
favorito. 

… ser famoso,  
mola! 

… para gobernar 
todo o que 
queira. …porque é 

orixinal e 
gústame o mar. 

… para tocar a 
gaita por todo o 
mundo. 

Exposición "Auga, o sangue da terra"
O doce de novembro de dous mil nove, os cursos 
de quinto e sexto saímos á fundación Caixa Galicia 
ver unha exposición sobre a importancia da auga.

Fomos facendo unhas viaxes por uns carteis que 
representaban paisaxes e o bo uso da auga. Iamos 
pasando dun país a outro segundo nos indicaba 
a monitora. Fixemos un percorrido dende os fríos 
polos ata os países calorosos, onde se necesitaba 
máis o uso da auga. Observamos que os carteis 
representaban o perigo de estragar a auga.

Nalgúns países, como China, utilizaban a auga para 
o cultivo de arroz, pero noutros, non a estragaban, 
usábana o xusto porque nese lugar tiñan escaseza 
de auga.

A nós gustounos moito a experiencia que repre-
sentaban as fotografías. Pareceunos que os carteis 
explicaban ben o de “A auga, o sangue da terra”.

Eu penso que desta saída aprendemos moito e 
vimos que os adultos non esaxeraban cando dicían 
que moita xente morría ao ano pola fame.

Álvaro e Antía

Reciclaterra
O día vinte de xaneiro fomos visitar Reciclaterra os 
cursos de 5º e 6º. Alí xogamos a un xogo no que nos 
dividimos en catro ou cinco equipos e faciamos a 
compra tendo que elixir entre dúas ou tres opcións 
de diferentes alimentos e obxectos, como queixo, 
desodorizante e que bolsa era máis ecolóxica e de-
biamos coller para facer a compra. Para saber que 
equipo facía a compra máis responsable déronnos 
una folla na que anotamos a marca, se tiña ou non 
envoltorio, e onde as monitoras e os monitores nos 
puxeron os puntos conseguidos.

Tamén fixemos papel. Tivemos que retallar en 
anacos pequenos o papel que sobrara de facer 
outras manualidades. Despois de metelo todo nun 
recipiente grande e cadrado, onde había auga ata 
aproximadamente a metade, collemos un batedor e 
batémolo entre todos ata que quedou pastoso. Máis 
tarde collemos unha rella e metémola ata o fondo do 
recipiente para sacalo de novo. Ó sacala, a rella tiña 
no seu interior esa especie de pasta. A continuación 
collemos panos de cociña e pasámolo por riba da 
pasta pouco a pouco e presionando despacio para 
que saíse a auga. Despois puxémolo dentro dunha 
folla de periódico para que secase e levámolo para 
o colexio. Volvemos ás doce.

Antía

SAÍDAS  ESCOLARES

Este ano, polo Nadal, participou todo o colexio nun festival no Centro Cívico de Caranza ó redor do 
proxecto "Gallaecia", sobre a historia de Galicia. Houbo proxeccións, representacións, recitados, música 
en directo (María Manuela, Ledicia, Paco Barreiro, A Revolta de Trasancos, pais e nais).
Os e as de sexto fixemos moitas cousas, como a representación da Lenda de Ith (Aarón, Verónica, David, 

Abraham, Javi, Martiño, Noemi e Paula); 
recitados de poemas con Talía (Deitado 
rente ao mar, Celso Emilio Ferreiro);  Omar, 
Maite, Moi e Silvia (Pra a Habana, Rosalía 
de Castro); Marcos (Falade galego, Ramón 
Cabanillas); Álvaro (Ós líderes mariñeiros que 
fuxiron na dorna e morreron no Atlántico 
lonxe do terror, Xosé Luís Méndez Ferrín). 
Borja e Antía leron o relato de Castelao, O 
pai de Migueliño.
Botamos alí toda a tarde e, cando rematou, 
cantamos todos e todas o Himno Galego e 
volvemos para o colexio.
O Nadal gustounos moito, porque no colexio 
facemos moitas cousas, e tamén porque é 
cando veñen os reis e traen agasallos.

Paula

O NADAL

As Fragas do Eume
Os cursos de cuarto, quinto e sexto o día vinte e 
un de outubro de dous mil nove, fomos ás Fragas 
do Eume.

Ao chegarmos, o monitor levounos a unha aula onde 
estaban representados os animais da fraga nuns 
carteis. Logo púxonos un vídeo da vexetación do 
lugar. Tamén había unha maqueta que, ao apertar 
un botón, iluminábase un sitio por onde pasaba o 
río Eume.

Despois de facer isto, fomos andando ata unha 
ponte colgante, que cruzamos en grupos de tres ou 
catro. Un pouco máis adiante atopamos unha corriza, 
que son como recipientes feitos de pedra onde se 
recollían as castañas.

Agora vou falar sobre as árbores que poderías atopar 
na fraga: había castiñeiros, carballos, ameneiros, 
bidueiros, freixos, pradairos, maciñeiras, salgueiros, 
abelairas… Tamén abundaban os animais: o bufo 
real, a londra, píntegas, a ra patilonga, a vacaloura…
e moitísimos máis.

Foi unha experiencia moi boa, non só ir ás fragas 
senón coñecelas, que é o máis importante.

Álvaro

Un dous por un
O día xoves vinte e dous de abril do dous mil dez 
marchamos ó Teatro Xofre. Unicamente fomos os 
rapaces e rapazas de 6º do Masdías. Fomos a pé e 
á volta, o mesmo.

Ó chegarmos ó Teatro Xofre déronnos as entradas e 
dixéronnos, tamén, que era un pase exclusivo para 
nós, por tanto iamos estar sós.

Cando entramos xa soou a serea, polo tanto xa ía 
comezar. Saíu un home vestido de branco que es-
taba a facer de morto ouveando a música do himno 
galego. El comezou a falar sobre Uxío Novoneyra, 
comparouno cun lobo de prata, leunos poemas 
feitos por Uxío… Fíxose o gracioso dicindo frases e 
queréndonos asustar. Marchou arrastrándose polo 
chan. Só durou media hora.

Ó saírmos de alí fomos á Feira do libro, onde nos 
encontramos co actor. Algúns de nós mercamos 
libros; incluso os que non len!

Ó pouco tempo volvemos para o colexio, a pé.

Michelle

SAÍDAS ESCOLARES

O MAGOSTO E O SAMAÍN
Este curso celebramos o Magosto e o Samaín, como facemos sempre. Polo Magosto traballamos na clase 
sobre as castañas, os castiñeiros e os soutos, e fixemos todas as clases cadansúa castaña xigante. O día 
da festa comemos castañas asadas con leite.
O mesmo día celebramos o Samaín. Foi algo así. Ás cinco viñemos á escola e fixemos unha  función boí-
sima. Estaban A Gata Branca, Aquelarre, O Home do saco, Nubeira, Burra, Xelda, Alén, Moucha, Bruta, 
Marimanta e Papón.Tamén houbo actuacións doutros cursos. Despois fomos ao pavillón para comer 
castañas con leite. Cando xa era máis tarde fomos pasear as cabazas arredor do cole. ¡Eran moi bonitas! 

Maite e Martiño

Xabier Docampo é un escritor famoso e un home 
simpático, gracioso, divertido, agradable, ten o 
humor da retranca...
Veu ó noso colexio para dar unha charla sobre os 
libros, de case dúas horas.
Divertímonos moito con el e contounos un xogo 
que inventara, que trataba de meter na boca unha 
bolboreta e inchar as meixelas para sentir cóxegas.
Falamos dos moitos libros que escribiu. Nós lemos 
“A casa da luz”, que é moi bonito.
Na fotografía podedes vernos falando con el.

Pérez II. O rato dos teus soños

O xoves cinco de novembro do dous mil nove, os 
de 5º e 6º de primaria fomos ver “Pérez II. O rato 
dos teus soños” ó cine Dúplex.
A película trata dun neno chamado Lucas que non 
cre na maxia. Lucas quería saber como facía o rato 
Pérez para cambiar os dentes por moedas e como 
chegaba a tempo á casa de todos os nenos antes 
de que espertasen.
Foi esta curiosidade a que fixo que o rato Pérez 
caese nas mans do empresario Gil Penkoff. Este 
pretendía utilizar o rato para facerse inmensamen-
te rico. Pero Lucas xunto a súa irmá e os seus pais 
conseguiron rescatar o rato a tempo. Gil Penkoff foi 
detido pola policía por asalto a propiedade privada 
para roubar algo que nin sequera existía.

Andrea

Este curso asistimos tamén á programación de Cinensino e vimos películas moi tenras e que amosan moitos valores, como a amizade, 
o esforzo, a sinxeleza, a coherencia... Foron: "Pérez II, o ratiño dos teus soños" (5/11), "Un amor por descubrir" (26/2) e "UP" (11/5).

Un amor por descubrir

“Un amor por descubrir” foi a primeira película que 
fomos ver este ano en Cinensino e tamén a primeira 
saída do 2010. A película, se me lembro ben, trataba 
sobre un rapaz que foi a Irlanda para visitar o seu tío.
O rapaz namorouse da filla dun home que se levaba 
mal co seu tío. Entón, eles dous víanse ás agachadas. 
Pero un día decatáronse o pai da rapaza e o tío del 
e houbo lea.
Entón, o rapaz quería volver a E.U. porque el queríaa 
e o pai dela e o seu tío non o permitían.
Estivo a piques de marchar no barco, ata que apare-
ceron eles e ela, e impedíronlle que se fose.
El baixou do barco e eles, ou sexa, o pai dela e o tío 
del leváronse ben para sempre; e eles dous, tamén.

Borja

O ENTROIDO

O CINE

UNHA VISITA: XABIER DOCAMPO

O entroido é una das moitas festas que facemos no 
colexio. Sempre nos mandan un papeliño onde pon 
toda a información co programa. O xuízo do Meco 
este ano foi interpretado por nós, os nenos e nenas 
de sexto. Os personaxes foron: o alguacil (Álvaro), a 
xuíza (Maite), o fiscal (Martiño) e a avogada (Talía); 
logo as testemuñas: Moi, Michelle, Marcos, Javi, 
Silvia, Borja e Andrea.
Inventamos  coplas por separado, logo eliximos as 

mellores e xuntámolas para facer a da comparsa. 
Tamén o testamento de sexto, no que lles deixa-
mos cousas ós nenos da clase, ás outras clases e 
ós profesores/as.
Antes de queimar o Meco, damos unha volta polo 
barrio coa comparsa cos disfraces que facemos nós 
(este ano de romanos/as). Despois de queimalo 
comemos todos xuntos no pavillón.

Moisés, Abraham e Silvia

LECTURAS REALIZADAS NA HORA DE LER NO CURSO 2009-10

A HORA DE LER

AS LETRAS GALEGAS

Este ano no colexio facemos a "Hora de ler". Consiste en ler vinte e cinco minutos na clase e todos ó 
mesmo tempo, despois de entrar do patio. Cada un colle o libro que quere; ás veces collemos todos o 
mesmo para lermos en voz alta. Apuntamos nunha ficha os libros que lemos. Aquí está o que leu cada quen.

Verónica e Aarón

Uxío Novoneyra, a quen se lle dedicou este ano 
o Día das Letras Galegas, non foi unha persoa 
calquera, senón un poeta moi famoso en Galicia. 
Viviu no Courel, unha serra moi bonita que está na 
provincia de Lugo.
Os seus poemas eran diferentes ós demais, como 
por exemplo:
Courel dos tesos cumes que se ollan de lonxe!
Eiquí síntese ben o pouco que é un home...
A el gustáballe o galego. Sentaba nalgún sitio e pa-
saba toda a tarde pensando en intentar facer algún 
poema; aínda que só fosen dúas liñas.

Talía

AICE CEA IPL ML ANUA ELG M
ASD

ÍAS
Caranza-Ferrol

PROGRAMA

10 h.- Percorrido pola obra do autor. Na
sala de Usos Múltiples. Todo o alumnado.

10:45 h.- A historia de Galicia. Na
sala de Usos Múltiples. 2º e 3º ciclos de EP

12 h.- Castrexos, romanos e viquingos:
como vivían. Na Biblioteca. Ed. infantil

e 1º ciclo de EP.

Martes, 9 de febreiro

PEPE CARREIRO
Debuxante.

Autor dos libros da colección “A NOSA HISTORIA”,
que empregamos para o proxecto GALLAECIA.

E tamén dos da colección “OS BOLECHAS”.

Pepe Carreiro

Xabier Docampo

Premios

Ánxela contando un conto Atendéndolle ó conto

A S Í V E S T Í A N . . .

OS CASTREXOS OS ROMANOS OS VIQUINGOS

Os castrexos non eran altos e loiros como se pensa, 
senón máis ben baixotes e morenos.
Os homes gastaban barba e bigotes, vestían saias 
curtas, tabardos de pel de carneiro e polainas nas 
pernas. As mulleres cubríanse con prendas de pel e
túnicas longas até os pés, e tanto uns como outros
enfeitábanse con alfaias.

Os soldados romanos levaban
armaduras de coiro e de metais.
Na Roma imperial era moita a xente
que se podía permitir o luxo de
vestir ostentosamente: algodón da
India e sedas de Oriente, adobiadas
con ouro e pedras preciosas.

Os viquingos, pobo de mariñeiros,
vestían con peles e levaban cascos e
escudos de madeira para os combates.
Máis ben eran coñecidos co nome de
normandos, xente do norte. E alí aínda
vai ben frío...

Póster sobre Uxío Novoneyra - Letras Galegas

Póster sobre os vestidos para "Gallaecia"

Anuncio Xabier Docampo

